
KASBIY KOMPETENTLIKNI 
OSHIRISHDA RAQAMLI 
TA’LIM VOSITALARI VA 

INTERAKTIV METODLARDAN 
FOYDALANISH

Fazildjanova Nilufar Xikmatdjanovna
O‘zbekiston Respublikasi Prezidenti huzuridagi

Ijtimoiy himoya milliy agentligining
Toshkent shahar boshqarmasi boshlig‘i

Mustaqil tadqiqotchi

Annotatsiya: Mazkur maqolada kasbiy kompetentlikni oshirishda raqamli ta’lim vositalari va interaktiv metodlardan foy­
dalanishning muhimligi tahlil qilinadi. Maqolada, bir tomondan, kasbiy kompetentlik tushunchasi va uning tarkibiy qismlari 
aniqlanadi, boshqa tomondan esa raqamli va interaktiv ta’lim usullarining nazariy asoslari hamda amaliy qo‘llanilishi misol­
lari orqali o‘rganiladi. Shuningdek, bu usullar yordamida kasbga tayyorgarlik jarayonida yuzaga keladigan muammolar va 
ularni yengib o‘tish yo‘llari ham tahlil qilinadi. Raqamli vositalar va interaktiv metodlardan foydalanish o‘qituvchilar hamda 
malakali mutaxassislarning kasbiy kompetentligini sezilarli darajada oshiradi, ularning o‘quvchilarga ta’sirini kuchaytirish 
va ta’lim sifatini yaxshilashga xizmat qiladi.

Kalit so‘zlar: kasbiy kompetentlik, raqamli ta’lim, interaktiv metod, interfaol, rolli o‘yinlar, bilim, muloqot, kasbiy mahorat.
Abstract: This article analyzes the importance of using digital educational tools and interactive methods in enhancing 
professional competence. On the one hand, it defines the concept of professional competence and its structural com­
ponents; on the other hand, it examines the theoretical foundations and practical application of digital and interactive 
teaching methods through relevant examples. The study also explores the challenges encountered in professional training 
and identifies ways to overcome them by employing these approaches. The use of digital tools and interactive methods 
significantly improves the professional competence of teachers and qualified specialists, enhances their effectiveness in 
working with learners, and contributes to improving the quality of education.

Key words: professional competence, digital education, interactive methods, interactive learning, role-playing activities, 
knowledge, communication, professional skills.
Аннотация: В данной статье анализируется значение использования цифровых образовательных средств и инте­
рактивных методов в повышении профессиональной компетентности. С одной стороны, раскрывается понятие 
профессиональной компетентности и её структурные компоненты; с другой стороны, рассматриваются теоре­
тические основы и практическое применение цифровых и интерактивных методов обучения на конкретных при­
мерах. Кроме того, анализируются проблемы, возникающие в процессе профессиональной подготовки, а также 
пути их преодоления с использованием данных подходов. Использование цифровых средств и интерактивных 
методов существенно повышает профессиональную компетентность педагогов и квалифицированных специали­
стов, усиливает их эффективность в работе с обучающимися и способствует повышению качества образования.

Ключевые слова: профессиональная компетентность, цифровое образование, интерактивные методы, интерак­
тивное обучение, ролевые игры, знания, коммуникация, профессиональное мастерство.

KIRISH
XXI asrda ta’lim tizimi oldida turgan eng dolzarb vazifalardan biri - zamonaviy texnologiyalarni o‘quv jara

yoniga samarali joriy etish orqali o‘quvchilarning bilim olish sifatini oshirish va o‘qituvchilarning kasbiy kompe­
tentligini rivojlantirishdan iboratdir. Ayniqsa, boshlang‘ich ta’lim bosqichida bu ehtiyoj yanada muhim ahamiyat 
kasb etadi. Chunki aynan shu bosqichda o‘quvchilarda asosiy bilim, ko‘nikma va dunyoqarash shakllanadi.

Bo‘lajak boshlang‘ich sinf o‘qituvchilarini tayyorlashda texnologiya ta’limi va uni zamonaviy metodik 
asoslarda o‘qitish muhim rol o‘ynaydi. Bunday ta’lim faqat nazariy bilimlarni emas, balki amaliy mashg‘ulotlar, 
loyiha asosidagi yondashuv va raqamli vositalardan foydalanishni ham o‘z ichiga oladi [5–2–3b]. Shuning uchun 
pedagogik ta’lim muassasalarida texnologiya fanini o‘qitishda raqamli texnologiyalarni integratsiyalash o‘qituv­
chi sifatida shakllanayotgan talabalar uchun zamon talablari darajasida bilim va ko‘nikmalarni berishda muhim 
vositaga aylanmoqda.

Bugungi kunda kasbiy kompetentlikni rivojlantirish masalasi pedagogika va ta’lim texnologiyalari sohasi­
dagi dolzarb ilmiy yo‘nalishlardan biri hisoblanadi. Xorijiy olimlardan John Hattie o‘z tadqiqotlarida ta’lim sama­
radorligini oshirishda innovatsion pedagogik yondashuvlar, o‘qituvchining kasbiy mahorati va samarali o‘qitish 
strategiyalari hal qiluvchi omil ekanligini asoslab bergan. Hannele Niemi, Auli Toom va Arto Kallioniemi Fin­
lyandiya ta’lim tizimi tajribasi asosida o‘qituvchilarning kasbiy kompetentligini rivojlantirishda raqamli texnolo
giyalar, refleksiv faoliyat va uzluksiz kasbiy rivojlanishning muhimligini ta’kidlaydilar.

Raqamli kompetensiyalarni shakllantirish masalasi María Alférez-Pastor, Ruth Collado-Soler, Víctor Léri­
da-Ayala, Antonio Manzano León, José M. Aguilar va Rubén Trigueros tomonidan tizimli tahlil qilingan. Ular 
bo‘lajak o‘qituvchilarda raqamli kompetensiyalarni rivojlantirish interaktiv metodlar va zamonaviy raqamli plat­
formalardan foydalanish orqali samaraliroq amalga oshishini ilmiy jihatdan asoslaydilar.

Shuningdek, Sebastian Brückner va hammualliflari raqamli vositalardan foydalanish o‘qituvchilarning 
metodik hamda kasbiy kompetentligini rivojlantirishga sezilarli ijobiy ta’sir ko‘rsatishini qayd etgan. Ning Yulin 
va Samuel D. Danso esa pedagoglarning raqamli innovatsiyalarga tayyorgarligini baholash orqali raqamli 
savodxonlik zamonaviy kasbiy kompetentlikning asosiy tarkibiy qismi ekanligini ta’kidlaydilar.

Mahalliy tadqiqotchilar orasida B. Karimov pedagogik texnologiyalarni qo‘llash ta’lim sifati va peda­
goglarning kasbiy mahoratini oshirishga xizmat qilishini ilmiy asoslab bergan. Ravshan A., Sirojiddin G., Azamat 
Z. va Gulizahro T. zamonaviy axborot texnologiyalaridan ta’lim jarayonida samarali foydalanish pedagoglarning 
raqamli kompetensiyalarini rivojlantirish hamda ta’lim samaradorligini oshirishga xizmat qilishini ta’kidlaydilar.

Shuni ta’kidlash joizki, mavjud ilmiy tadqiqotlarning aksariyati raqamli ta’lim vositalari yoki interaktiv 
metodlarning alohida jihatlarini yoritishga qaratilgan. Mazkur tadqiqot esa ushbu ikki yo‘nalishni o‘zaro inte­
gratsiyalashgan holda kasbiy kompetentlikni rivojlantirish omili sifatida kompleks tahlil qiladi hamda ularning 
zamonaviy ta’lim jarayonidagi amaliy samaradorligini baholashga qaratilgani bilan avvalgi ishlardan farq qiladi.

TADQIQOT METODOLOGIYASI
Dars jarayonida, umuman, faoliyat mobaynida interaktiv metodlar va raqamli vositalarni qo‘llashda ba’zi 

to‘siqlar mavjud:

1.	 Texnologik infratuzilmaning yetishmasligi - internet, kompyuter yoki sifatli qurilmalar bilan bog‘liq muam­
molar. 

2.	 O‘qituvchilarning malakasi va yangi metodlarni qabul qilishdagi qarshiliklari. Ba’zan o‘qituvchilar o‘zlarining 
an’anaviy metodlarini tark etishda noqulaylik his etadilar. 

3.	 Moliyaviy cheklovlar: vositalarni xarid qilish, ulardan foydalanish va texnik xizmat ko‘rsatish xarajatlari. 

4.	 O‘quvchilar yoki talabalar guruhlarining texnologiyalardan foydalanishga odatlanmaganligi, motivatsi­
yaning pasayishi. 

Qiyinchiliklarni bartaraf etish bo‘yicha takliflar:

1.	 O‘qituvchilar uchun muntazam malaka oshirish kurslari va seminarlar tashkil etish, raqamli pedagogika 
bo‘yicha treninglar o‘tkazish. 

2.	 Maktablar va kasb ta’limi markazlarini texnologik jihozlar bilan ta’minlash, zamonaviy infratuzilmani 
yaratish. 

3.	 Raqamli vositalarni bosqichma-bosqich va kontekstga mos ravishda joriy etish, avval pilot loyihalar hamda 
sinov darslari orqali tajriba to‘plash. 

4.	 Talabalarning faol ishtirokini rag‘batlantiruvchi metodlarni tanlash: jamoaviy loyihalar, muammolar asosida 
o‘qitish, didaktik o‘yinlar va simulyatsiyalar. 

TAHLIL VA NATIJALAR
Kasbiy kompetentlikni oshirishda raqamli ta’lim vositalari va interaktiv metodlarning pedagoglarga ta’siri 

zamonaviy ta’lim jarayonining ajralmas qismi ekanligi aniqlandi [9–56b]. Tadqiqotlar shuni ko‘rsatadiki, bosh­
lang‘ich ta’lim pedagoglari raqamli vositalar va interaktiv metodlardan foydalanganda:

•	 darslar samaradorligi oshadi, o‘quvchilarning darsga faolligi va motivatsiyasi kuchayadi; 

•	 pedagoglar o‘z dars jarayonini yanada moslashtira oladilar - individual ehtiyojlar, turli o‘quvchilarning qobili­
yatlari va ta’lim muhitidagi sharoitlar inobatga olinadi; 

•	 tanqidiy fikrlash, muammolarni yechish va ijodiy yondashuv kabi kompetensiyalar shakllanadi, har bir 
pedagog darsini o‘z-o‘zini tahlil qilish va refleksiya o‘tkazish imkoniga ega bo‘ladi; 

•	 raqamli kompetensiyani oshirish pedagoglarning pedagogika, metodika va axborot-kommunikatsiya 
texnologiyalari sohasida doimiy rivojlanishiga turtki bo‘ladi. 

Shu bilan birga, ushbu jarayonda ba’zi qiyinchiliklar ham mavjud: texnik jihozlarning yetarli emasligi, inter­
netga kirishdagi muammolar, pedagoglarning yangi metodlarga moslashuvidagi psixologik to‘siqlar va yetarli 
pedagogik tayyorgarlikning yo‘qligi [8–53; 55].

Shuning uchun boshlang‘ich ta’lim muassasalarida quyidagilarni amalga oshirish muhim:

1.	 Pedagoglar uchun raqamli ta’lim vositalari va interaktiv metodlar bo‘yicha doimiy malaka oshirish kurslarini 
tashkil etish. 

2.	 Maktab infratuzilmasini yaxshilash va zarur texnologik vositalar bilan ta’minlash. 

3.	 Sinov loyihalari va amaliy misollar orqali yangi metodlarni bosqichma-bosqich joriy etish hamda peda­
goglar orasida ilg‘or tajribalarni kengaytirish. 

4.	 Metodik qo‘llanmalar, refleksiya va o‘zaro hamkorlik platformalari orqali pedagoglarning o‘z ustida ishlashi 
va tajriba almashishini qo‘llab-quvvatlash. 

XULOSA VA TAKLIFLAR
Xulosa qilib aytish mumkinki, raqamli vositalar va interaktiv metodlar boshlang‘ich ta’lim pedagoglar­

ining kasbiy kompetentligini sezilarli darajada oshirishga yordam beradi hamda ta’lim sifatini yangi bosqichga 
ko‘taradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

13.00.04

13.00.05

13.00.06

13.00.07

13.00.08

13.00.09

